
Birinci vitse-prezident Mehriban Əliyeva 
Xoşbəxt Yusifzadəni 90 illik yubileyi 

münasibətilə təbrik edib

 � Birinci vitse-prezident Mehriban Əliyeva rəsmi İnstaqram 
səhifəsində Azərbaycan Respublikası Dövlət Neft Şirkətinin birin-
ci vitse-prezidenti, akademik Xoşbəxt Yusifzadənin 90 illik yubileyi 
münasibətilə paylaşım edib.

Paylaşımda deyilir: “Bu gün 
Azərbaycan Respublikası Dövlət Neft 
Şirkətinin birinci vitse-prezidenti, 
akademik Xoşbəxt Yusifzadənin 90 
yaşı tamam olur. Xoşbəxt müəllim 
Azərbaycanın neft salnaməsinə parlaq 
səhifələr yazmış canlı əfsanədir. O, 
əsl Azərbaycan ziyalısı kimi şəxsi 
keyfiyyətləri, biliyi, zəngin təcrübəsi, elmi 
və əməli fəaliyyəti ilə bütün xalqımızın 

səmimi sevgi və hörmətini qazanmışdır.
Bu əlamətdar gündə Xoşbəxt müəllimi 

90 illik yubileyi və Azərbaycan Respub-
likasının ən yüksək dövlət təltifi olan 
“Heydər Əliyev” ordeni ilə təltif edilməsi 
münasibətilə səmimi qəlbdən təbrik edir, 
ona möhkəm cansağlığı diləyir və ən xoş 
arzularımı çatdırıram!”.  

AZƏRTAC

Azərbaycan 
daha güclü 
dövlətə çevriləcək 

Ölkə rəhbəri hesabat dövründə düz-
gün siyasət nəticəsində iqtisadi sahədə 
müsbət nəticələr əldə edildiyini diqqətə 
çatdıraraq, bunun dərin islahatlar hesabı-
na reallaşdığını vurğulayıb: “Dünya Bankı 
Azərbaycanı 20 ən islahatçı ölkə siyahı-
sına salmışdır, bu, böyük nailiyyətdir. Bu, 
onu göstərir ki, ölkəmizdə aparılan köklü 
islahatlar aparıcı beynəlxalq qurumlar 
tərəfindən də təqdirlə qəbul edilir. Deyə 
bilərəm ki, bütövlükdə 2019-cu il dərin is-
lahatlar ili olmuşdur - həm siyasi, iqtisadi, 
sosial sahələrdə, həm də kadr və struktur 
islahatları sahələrində. Bu islahatlar inki-
şafımızın bundan sonra daha da uğurlu 
olacağına imkan verəcək, o cümlədən 
iqtisadi artım daha da böyük rəqəmlərlə 
ölçüləcəkdir”. 

Dövlət başçısı keçən il iqtisadi sahədə 
əldə edilən nəticələrin qənaətbəxş oldu-
ğunu konkret rəqəmlərlə əsaslandırıb. 
Bildirib ki, ümumi daxili məhsul 2,2 faiz 
artıb, qeyri-neft sektorunda bu göstərici 
3,5 faiz təşkil edib. Sənaye istehsalı 

1,5 faiz yüksəlib, qeyri-neft sektorunun 
sənaye istehsalında isə 14 faiz artım 
qeydə alınıb. Sonuncu rəqəm son illərdə 
sənayedə görülən işlərin təzahürü kimi 
qiymətləndirilərək, bu sahədə istehsalın 
həm dövlət vəsaiti hesabına, həm də özəl 
sektorun fəaliyyəti nəticəsində yüksəldiyi 
xatırladılıb. 

Yeri gəlmişkən, respublikamızda 
ÜDM-in strukturunda sənayenin üstün 
artım tempi qlobal trend olaraq dördüncü 
sənaye inqilabı ilə səsləşir. Sənayenin 
ÜDM-də xüsusi çəkisinə görə, Avropada 
ön sırada gedən Azərbaycan hazırda 
sənayenin strukturunda neftdən qeyri-
neft bölməsinə uğurlu keçid edir. Təkcə 
son iki ildə qeyri-neft sənayesində əsas 
kapitala yönəldilən investisiyanın 70 faizə 
yaxın artması bunun bariz ifadəsidir. 
Təsadüfi deyil ki, Azərbaycanın qeyri-neft 
sektoru üzrə ixracında qeyri-neft sənaye 
məhsullarının (neft-kimya, polad, alümi-
nium, ərzaq, müdafiə sənayesi, elektrik 
enerjisi və s.) həcmi getdikcə yüksəlir.

(ardı 4-cü səhifədə) 

Prezident İlham Əliyev keçən ilin yekunlarına həsr olunan müşavirədə 
giriş nitqində hesabat dövründə qarşıya qoyulan bütün vəzifələrin uğurla 
icra edildiyini, Azərbaycanın sabitlik şəraitində yaşadığını, siyasi, sosial-
iqtisadi sahələrdə böyük uğurların qeydə alındığını, ölkəmizin dayanıqlı 
inkişafının təmin olunduğunu bildirib. 

Görkəmli neftçi-alim və geoloq, 
akademik Xoşbəxt Yusifzadənin 90 illik 
yubileyi münasibətilə mərasim keçirilib 

Prezident İlham Əliyevin çıxışı

 � Yanvarın 14-də görkəmli neftçi-alim və geoloq, 
SOCAR-ın birinci vitse-prezidenti, akademik Xoşbəxt 
Yusifzadənin 90 illik yubileyi münasibətilə mərasim 
keçirilib. Azərbaycan Respublikasının Prezidenti İlham 
Əliyev və birinci xanım Mehriban Əliyeva mərasimdə 
iştirak ediblər. Dövlətimizin başçısı mərasimdə çıxış etdi.

– Əziz Xoşbəxt müəllim, mən 
sizi yubileyiniz münasibətilə ürəkdən 
təbrik edirəm, sizə cansağlığı, yeni 
uğurlar arzulayıram. 

Baxmayaraq ki, yaşınız 90-a 
çatıb, amma siz həmişə olduğu kimi 
cavansınız, həmişə iş başındasınız, 
fiziki sağlamlığınız da yerindədir, 
həmişə nikbin adamsınız. Sizin nik-
binliyiniz sizinlə bərabər işləyənlərə 
də gözəl təsir edir. Hesab edirəm 
ki, hamı mənimlə razılaşar, siz 
Azərbaycanın neft-qaz sənayesinin 
canlı rəmzisiniz. Təsadüfi deyil ki, 
sizin yubileyiniz dövlət səviyyəsində 
qeyd olunur. Mən yubileylə bağlı 
bir müddət bundan əvvəl sərəncam 
imzalamışam və bu gün biz bu 
məclisdə sizin yubileyinizi qeyd 
edirik. 

Siz həm sovet dövründə, həm 
də müstəqillik dövründə Azərbaycan 
xalqı naminə, Azərbaycanın inkişafı 
yolunda böyük işlər görmüsünüz, 
böyük töhfələr vermisiniz. Həm sovet 
dövründə, həm müstəqillik illərində 
Azərbaycanın neft-qaz sənayesinin 
inkişafında sizin böyük rolunuz var. 
Siz 20-dən çox neft-qaz yatağının 
kəşf edilməsində bilavasitə iştirak 
etmisiniz, bir çox hallarda kəşfiyyat 
işlərinə rəhbərlik etmisiniz. O ya-
taqlar arasında “Azəri”, “Çıraq” və 
“Günəşli” xüsusi yer tutur. Bu yatağın 
sovet dövründə aşkarlanması böyük 
hadisə idi. Çünki Xəzərdə ən böyük 
neft yatağıdır. Ancaq “Azəri-Çıraq-
Günəşli”nin müstəqillik dövründə 
işlənilməsi tarixi hadisədir. Çünki 
bugünkü Azərbaycanın inkişafını 
“Azəri-Çıraq-Günəşli”siz təsəvvür 
etmək mümkün deyil. Bu yatağın 
işlənilməsi və yataqdan hasil olunan 
neft bugünkü Azərbaycanın inkişa-
fını təmin edir, iqtisadi müstəqilliyini 
şərtləndirir. İqtisadi müstəqillik isə si-
yasi müstəqilliyimizi möhkəmləndirir. 
Beləliklə, “Azəri-Çıraq-Günəşli” 

yatağının kəşf edilməsi və işlənilməsi 
doğrudan da tarixi hadisədir. Bu 
yaxınlarda bu yatağın işlənilməsi 
müddətinin uzadılmasını da biz 
təmin etdik və bu yataq ən azı 2050-
ci ilə qədər istismarda olacaqdır. 

Siz də yaxşı xatırlayırsınız ki, 
“Azəri-Çıraq-Günəşli” üzrə kontrakt 
imzalananda təxmini ehtiyatlar xarici 
tərəfdaşlar tərəfindən 511 milyon 
ton səviyyəsində müəyyən edilmiş-
di. Hətta biz təəccüb edirdik ki, bu, 
dəqiqliklə necə hesablana bilər? 
Ancaq siz də o vaxt tam əminliklə 
deyirdiniz ki, bu yataqda daha çox 
neft resursları var. Hazırda xarici 
tərəfdaşların hesabatına əsasən bu 
yataqda ən azı 1 milyard ton neft 
vardır. Amma şübhəsiz, gələcək 
illərdə, xüsusilə yeni texnologiyalar 
tətbiq olunduqda, hesab edirəm ki, 
bu yataqdan daha çox neft çıxarıla-
caqdır.           

Bu gün biz Azərbaycanın uğurları 
haqqında danışanda, əlbəttə ki, 
neft-qaz sənayesində əldə olunmuş 
nailiyyətləri, neftçilərimizin əməyini 
xüsusi qeyd etməliyik. Neftçilərin 
qəhrəmanlığı, fədakarlığı sayəsində 
bu gün müstəqil Azərbaycan uğurla 
inkişaf edir. Neftdən əldə olunan 
gəlirləri ədalətli şəkildə idarə etmək, 
onları insanlara çatdırmaq, ölkə 
qarşısında duran əsas vəzifələrə 
yönəltmək, əlbəttə ki, siyasi 
rəhbərliyin böyük zəhməti hesabına 
və düşünülmüş siyasət nəticəsində 
mümkün olmuşdur. Azərbaycan o 
ölkələrdəndir ki, neft-qaz yataqları 
ölkəmizə tərəqqi, xoşbəxtlik, inkişaf 
gətirdi. Neftlə zəngin olan bir çox 
ölkələrdə, əksinə, neft xeyir yox, zi-
yan, problemlər gətirir, qanlı toqquş-
malar baş verir. Biz tarixdən yaxşı 
bilirik ki, neft uğrunda mübarizə 
əksər hallarda çox böyük çətinliklərə, 
faciələrə gətirir. Azərbaycan isə ulu 
öndər Heydər Əliyevin təşəbbüsü ilə 

başlanmış neft strategiyasını uğurla 
icra edərkən neftdən əldə olunmuş 
gəlirləri ölkəmizin ümumi inkişafına 
yönəltdi. Məhz buna görə bu gün 
adambaşına düşən valyuta ehtiyatla-
rına görə biz MDB məkanında birinci 
yerdəyik. Azərbaycanda yoxsulluq 
səviyyəsi 4,8 faiz ətrafındadır. Bu, 
onu göstərir ki, neftdən əldə edilmiş 
gəlirlər cəmiyyətdə ədalətli şəkildə 
bölünür və son illərdə ölkəmizdə 
yaşanan tərəqqi məhz bu amilə 
söykənir. İnfrastruktur layihələri icra 
olunub, 16 min kilometr yol çəkilibdir. 
Bu gün yol infrastrukturuna görə 
biz aparıcı ölkələr sırasındayıq. Biz 
vaxtilə elektrik enerjisindən korluq 
çəkirdik, onu xaricdən idxal edirdik. 
Bu gün biz ixrac edirik və bizdə min 
meqavatdan artıq generasiya gücü 
var. Buna nəyin hesabına nail olmu-
şuq? Neft-qaz sektorunda görülən 
işlər hesabına. 

Eyni zamanda, vətəndaşların 
sosial problemlərinin həlli də birbaşa 
neft-qaz sahəsində görülən işlərlə 
bağlıdır -  əməkhaqlarının, pensi-
yaların, müavinətlərin artırılması, 
sosial infrastrukturun yaradılması. 
Yəni, böyük işlər görülübdür, 3300-
dən çox məktəb, 700-dən çox tibb 
ocağı tikilibdir. Bütün bu işlərin əsas 
mənbəyi neftdən əldə edilmiş gəlirlər 
və bu gəlirlərdən düzgün istifadə 
olunmasıdır. 

Ona görə Azərbaycan xalqı qar-
şısında sizin çox böyük xidmətləriniz 
vardır. Çünki sizin biliyiniz, 
təcrübəniz, neft-qaz yataqlarının 
kəşfiyyatı və işlənilməsi dövründə 
xarici tərəfdaşlarla apardığınız işlər 
bugünkü Azərbaycanın uğurlu inkişa-
fını təmin edir. 

Təbii ki, biz hazırda daha çox 
qeyri-neft sektoruna diqqət yetiri-
rik, istəyirik bu sektor inkişaf etsin. 
Ancaq heç kəs unutmamalıdır ki, 
Azərbaycan iqtisadiyyatının əsası, 
yəni, bel sütunu neft-qaz sektoru-
dur. Neft-qaz sektoru bundan sonra 
onilliklər ərzində Azərbaycanın 
aparıcı sektoru olacaqdır. Əlbəttə, 
biz çalışacağıq və əminəm buna 
nail olacağıq ki, qeyri-neft sek-
toru da inkişaf etsin. Keçən ilin 

göstəriciləri bunu əyani şəkildə sü-
but edir. Ancaq hər kəs bilməlidir ki, 
neft-qaz sektoru aparıcı sektordur. 
Bu da təbiidir. Çünki neftin vətəni 
Azərbaycandır. Dənizdən ilk dəfə 
neft məhz Azərbaycan neftçiləri 
tərəfindən çıxarılıb. Müasir dövrdə 
Azərbaycan yeni texnologiyalar 
əsasında öz neft-qaz potensialını 
tam şəkildə işə salıbdır. Nəhəng 
neft-qaz kəmərləri inşa olunub-
dur, neftdən əldə olunmuş gəlirlər 
hesabına böyük nəqliyyat layihələri 
icra edilibdir. Bu gün Azərbaycan 
bütün parametrlər üzrə inkişaf 
etmiş ölkələrin səviyyəsinə ya-
xınlaşır. Əminəm ki, gün gələcək 
Azərbaycan inkişaf etmiş ölkələr 
sırasında öz yerini tapacaqdır. 
Xoşbəxt müəllim, mən bilirəm ki, 
siz hələ uşaqlıq dövründən biliklərə 
çox meyilli olmusunuz. Sual yarana 
bilər ki, mən bunu haradan bilirəm. 
Ancaq istəyirəm bir hadisəni yoldaş-
lara çatdırım. Keçən il Mehriban xa-
nım Pirhəsən pirini ziyarət edərkən 
bir ailənin üzvləri yaxınlaşdı və 
onu Kürdəxanıya dəvət etdi. Eyni 
zamanda, bildirdilər ki, Kürdəxanı 
qəsəbəsində çoxlu problemlər var, 
yollar, məktəb bərbad vəziyyətdədir 
və Mehriban xanımı qonaq çağır-
dılar. O da bu dəvəti qəbul edərək 
Kürdəxanı qəsəbəsinə getdi və 
ondan sonra Kürdəxanıda bir 
çox problemlər öz həllini tapdı. 
Kürdəxanıda yeni park salındı, bü-
tün yollar təmir edildi, yeni məktəb 
tikildi. Ondan bir qədər sonra söhbət 
əsnasında demişdiniz ki, siz uşaq 
olanda Kürdəxanıdakı məktəbdə 
oxumusunuz. Mən də təəccüb et-
dim, çünki bilirəm ki, siz pirşağılısı-
nız. Dedim ki, bəs Pirşağıda məktəb 
ola-ola nə üçün Kürdəxanıya 
getmisiniz? Bu gün də yadımda-
dır, dediniz, ona görə getmişəm ki, 
Kürdəxanıda müəllimlər yaxşı idi. 
Elədirmi? Qonşu kəndlər olsa da, o 
vaxt yolları bərbad idi. Mən təəccüb 
etdim ki, balaca bir uşaq üçün necə 
çətindir. Nəqliyyat vardı, yox idi 
bilmirəm, avtobusla gedirdiniz? 

(ardı 2-ci səhifədə)

(əvvəli 1-ci səhifədə)

Azərbaycanda qeyri-neft 
sektorunun inkişafına göstərilən 
diqqətin nəticəsidir ki, hazır-
da ölkəmizin liderliyi ilə Xəzər 
sahilindən başlamış (Sumqayıt 
Kimya Sənaye Parkı başda 
olmaqla) Gürcüstan üzərindən 
Türkiyədə Aralıq dənizi sahilinə 
(Petkim) uzanan nəhəng bir 
kimya kompleksi yaradılıb. 
Buna görə də Azərbaycan artıq 
beynəlxalq aləmdə bir sənaye 
dövləti olaraq regionun təkcə 
enerji mərkəzi deyil, həm də 
neft-kimya sənayesi mərkəzi 
kimi tanınıb. 

Hesabat dövründə sənayenin 
inkişafında yeni və mütərəqqi 
mexanizmlərdən olan sənaye 

məhəllələrinin təşkili də uğur-
la davam etdirilib. Son illərdə 
ölkənin regionlarında 4 sənaye 
məhəlləsi yaradılıb. Həmin 
sənaye məhəllələrində 38 rezi-
dent qeydiyyatdan keçib və bun-
lardan 22-si fəaliyyətə başlayıb. 
Sənaye məhəllələrinə indiyədək 
sahibkarlar tərəfindən 53,8 mil-
yon manat investisiya yatırılıb, 
650-dən çox iş yeri açılıb. 

Müşavirədə ötən il aqrar 
sahədə də yüksək göstəricilər 
qeydə alındığı diqqətə çatdırılıb. 
Kənd təsərrüfatının təxminən 7 
faiz artdığı, bitkiçilikdə bu artı-
mın daha böyük–10 faizdən çox 
olduğu bildirilib. Eyni zamanda, 
hesabat dövründə əkin balan-
sının əsas hissəsini təşkil edən 
taxılçılıqda 3 milyon 538 min 
ton məhsul istehsal olunduğu, 
pambıqçılıqda ümumi məhsul 
artımının 26,4 faiz təşkil etdiyi, 
ətin diri çəkidə 3 faiz, südün 2,4 
faiz, yumurta istehsalının 9 faiz, 
yun istehsalının 1,6 faiz, barama 
istehsalının isə 25,3 faiz artdığı 

vurğulanıb. 
Dövlətimizin başçısı 

müşavirədə kənd təsərrüfatında 
inkişafı daha da sürətləndirmək 
üçün dəyərli tövsiyələr verib: 
“Növbəti dövrdə kənd təsərrüfatı 
emalına biz böyük diqqət 
göstərməliyik. Çünki bizim 
kənd təsərrüfatı istehsalımız 
artır. Bizim ənənəvi sahələrimiz 
inkişaf edir və bərpa olunur və 
yeni kənd təsərrüfatı sahələri 
fəaliyyətə başlayır. Burada kənd 
təsərrüfatının birbaşa sənaye 
ilə uzlaşması var. Misal üçün, 
keçən il meyvə-tərəvəz isteh-
salı böyük dərəcədə artıbdır. 
Bizim kifayət qədər emal 
müəssisələrimiz olmalıdır. Onlar 
hazırda kifayət qədər deyil. O 
emal müəssisələri imkan vermir 

ki, biz öz meyvə-tərəvəzimizi 
daha da böyük həcmdə emal 
edək və hazır məhsul kimi ixrac 
edək. Ona görə şirələr, kom-
potlar, konservlər, qurudulmuş 
meyvə – bütün bu sahə gərək 
çox ciddi dəstək alsın, həm 
dövlət tərəfindən, həm özəl 
sektor da bu işlərə qoşulmalıdır. 
Yəni, özəl sektor onsuz da bu 
işləri görür, yəni öz vəsaiti hesa-
bına bu işləri görməlidir”.

Prezident İlham Əliyev 
müşavirədə son illər ərzində 
dövlət dəstəyi hesabına tütün 
istehsalının artdığını, hesabat 
dövründə Azərbaycanda böyük 
siqaret fabriki açıldığını, mövcud 
siqaret fabrikinin isə yenidən 
qurulduğunu bildirərək, bunun 
daxili tələbatı yerli istehsal 
hesabına təmin etmək məqsədi 
daşıdığını xatırladıb. Dövlət 
başçısı belə bir şəraitdə para-
doks vəziyyətin hökm sürdüyünü 
vurğulayıb: “Biz tütün istehsal 
edən ölkəyik, ancaq siqareti id-
xal edirik, o ölkələrdən ki, orada 

tütün bitmir. Onlar tütünü bizdən 
alır, emal edir, siqaret buraxır, 
bizə satır. Ona görə buna son 
qoyulmalıdır. Bu məsələ də 
diqqət mərkəzindədir”.

Ölkə rəhbəri ötən il 
kənd təsərrüfatının ənənəvi 
sahələrindən olan baramaçı-
lıqda da yüksək nəticə əldə 
olunduğunu, 2015-ci ildə cəmi 
200 kiloqram barama yığıldı-
ğı halda, hesabat dövründə 
həmin göstəricinin 630 tona 
çatdırıldığını, “Şəki ipək” fab-
rikinin fəaliyyət göstərməyə 
başladığını, bu müəssisədə 
yüzlərlə insanın işlədiyini, bütün 
bunlarla bərabər ipəkçiliklə 
bağlı düşünülmüş konsep-
siyanın olmasının vacibliyini 
qeyd edib. Dövlət başçısı daha 

sonra deyib: “Pambıq istehsalı 
da keçən il rekord həddə çatıb 
– 294 min ton. Məhsuldarlıq 
29,4 sentner, yəni, 30 sentnerə 
yaxındır. Sovet dövründə cəmi 
iki, ya üç il ərzində bu dərəcədə 
məhsuldarlıq olmuşdu. Bu da 
emal sənayesini dəstəkləyən 
sahədir. Artıq iplik fabrikləri var, 
ancaq iplik fabrikləri məhsulun 
cəmi 50 faizini emal edir. Biz 
iplik fabriklərindən o tərəfə get-
mirik. Amma parça istehsal olun-
malıdır - hazır məhsul. Ona görə 
bu məsələlərlə bağlı və elektron 
kənd təsərrüfatı proqramı artıq 
nazirlik tərəfindən icra edilir...”.

Müşavirədə, həmçinin 
vurğulanıb ki, ötən il regio-
nun siyasi, iqtisadi və mədəni 
mərkəzinə çevrilən, dinamik 
və hərtərəfli inkişaf yolu keçən 
respublikamızın iqtisadi qüdrəti, 
fəal xarici siyasəti beynəlxalq 
aləmə daha sıx inteqrasiyanı, 
ikitərəfli və çoxtərəfli əlaqələrin 
möhkəmlənməsini təmin edib. 
Şübhəsiz ki, bu uğurlara dövlət 

başçısının ümummilli lider 
Heydər Əliyevin inkişaf strate-
giyasına əsaslanan uzaqgörən 
siyasəti nəticəsində nail olu-
nub. Ölkəmiz tarixi baxımdan 
qısa müddət ərzində sıçrayışlı 
iqtisadi inkişafı reallaşdırıb, 
bütün sahələrdə köklü islahat-
lar apararaq mərkəzləşdirilən 
planlı sistemdən bazar iqtisa-
diyyatına keçidi başa çatdırıb, 
böyük transmilli layihələrin 
təşəbbüskarı və aparıcı iştirak-
çısı olub.

Makroiqtisadi sabitliyin qo-
runması, iqtisadiyyatın diversi-
fikasiyasının davam etdirilməsi, 
biznes və investisiya mühitinin 
daha da yaxşılaşdırılması, 
dünya iqtisadi sisteminə in-
teqrasiyanın sürətləndirilməsi, 
xarici iqtisadi əlaqələrin 
və beynəlxalq təşkilatlarla 
əməkdaşlığın genişləndirilməsi, 
xarici dövlətlərlə ikitərəfli 
ticarət əlaqələrin inkişafı 
müstəqil Azərbaycanın daha da 
qüdrətlənməsində mühüm önəm 
daşıyıb, ölkəmizin dünyada 

nüfuzunu daha da artırıb. 
Azərbaycanın xarici 

dövlətlərlə ikitərəfli ticarət 
münasibətlərindən danışarkən, 
bildirilib ki, bu iş, ilk növbədə, 
yaxın qonşu ölkələrlə çox sıx 
əlaqədə həyata keçirilib. Qeyri-
neft ixracında 14 faizlik artım 
məhz sözügedən istiqamətdə 
gerçəkləşdirilən tədbirlərin 
nəticəsində əldə olunub. Rusi-
ya Federasiyası Azərbaycanın 
qeyri-neft ixracı üzrə əsas 
ticarət tərəfdaşı kimi mühüm rol 
oynayıb. Belə ki, dövlət başçı-
sının göstərişi əsasında Rusiya 
Federasiyasında Azərbaycanın 
ilk ticarət nümayəndəliyi yaradı-
lıb. Bu ölkədə ticarət və şərab 
evləri açılıb. 

Çinlə əlaqələr baxımından 
da keçən il uğurlu nəticələr əldə 
edilib. Azərbaycanın bu ölkəyə 
ixracında artıq əvvəlki illərə 
nisbətən artımın müsbət dina-
mikası müşahidə olunub. Çində 
ikinci ticarət nümayəndəliyi, 
bir neçə ticarət və şərab evi 
fəaliyyətə başlayıb, qısa za-

man ərzində qeyri-neft ixracı və 
ticarət dövriyyəsinin artımında 
önəmli göstəricilər qeydə alınıb. 

Hazırda Çinlə digər 
istiqamətlərdə də əməkdaşlıq 
əlaqələri inkişaf edir, o 
cümlədən nəqliyyat, logistika 
sektorunda uğurlar qazanılır. 
Artıq bu ölkədən konteyner qa-
tarların Bakı-Tbilisi-Qars dəmir 
yolu vasitəsilə Azərbaycandan 
Türkiyə ərazisinə keçidi təmin 
olunur. 

Müşavirədə bildirilib ki, 
qonşu ölkələrdən İranla da 
ticarət dövriyyəsində, habelə 
digər sahələrdə önəmli nəticələr 
əldə edilib. Bu ölkə ilə ticarət 
dövriyyəsində 30 faizdən yuxarı 
artım qeydə alınıb. 

Daha sonra bildirilib ki, hazır-
da Azərbaycan Rusiya və İran 
vasitəsilə Şimal-Cənub nəqliyyat 
dəhlizinin inkişaf etdirilməsi 
istiqamətində önəmli tədbirlər 
həyata keçirir. Artıq avtoma-
gistral yollar yenilənir, dəmir 
yolu təmir olunur. Azərbaycan 
öz ərazisində işlərin böyük 
hissəsini artıq başa çatdırıb və 
yaxud başa çatdırmaq üzrədir. 

Bu il Azərbaycan-İran 
sərhədində yeni avtomobil 
körpüsünün inşasına başlamaq 
planlaşdırılıb. Gələn il həmin 
körpünün tikintisinin yekunlaşa-
cağı nəzərdə tutulur. Bakıdan 
Rusiya Federasiyası sərhədinə 
qədər olan magistral yolun 

tikintisinin də gələn il başa 
çatdırılması planlaşdırılır. Bu 
isə Azərbaycan ərazisindən yük 
avtomobillərinin keçidi baxı-
mından təxminən iki dəfəyədək 
vaxt itkisinin azalmasına gətirib 
çıxaracaq. Beləliklə, Azərbaycan 
bölgədə Şimal-Cənub, Şimal-
Qərb, Cənub-Qərb istiqamətində 
yük avtomobillərinin hərəkəti 
üçün ən əlverişli şərait yaratmış 
olacaq.

Müşavirədə cari ilin dövlət 
investisiya proqramı barədə 
də danışılıb. Bildirilib ki, dövlət 
başçısı tərəfindən təsdiqlənən 
həmin proqramın əsas məqsədi 
mövcud və başlanılan layihələrin 
həcmi ilə əldə olan resursların 
həcmini düzgün dəyərləndirmək 
və növbəti illər üçün dövlət 
sərmayələrinin səmərəliliyini 
artırmaqdır. Amma, həm də 
nəzərə alınmalıdır ki, bu gün 
beynəlxalq aləm daha müa-
sir məhsulları ortaya çıxart-
mağı tələb edir. Bu da, öz 
növbəsində, yeni texnologiya-
ların tətbiqini qarşıya mühüm 
vəzifə kimi qoyur. 

Prezident İlham Əliyev 
diqqəti investisiya proqramında 
nəzərdə tutulan infrastruktur 
layihələrinin icrası ilə paralel ola-
raq iqtisadiyyatın real sektoruna 
dəstək verilməsinin zəruriliyinə 
yönəldərək deyib: “İnfrastruktur 
layihələrinin real sektora olan 
təsiri də bir növ təhlil edilməli 
və mənə məlumat təqdim 
edilməlidir. Misal üçün, yeni 
infrastruktur, tutaq ki, bu və ya 
digər rayonda iqtisadiyyatın real 
sektoruna nə dərəcədə müsbət 
təsir göstərmişdir”.

Göründüyü kimi, dünyada 
gedən proseslər, bölgədə olan 
mürəkkəb vəziyyət və digər 
problemlər fonunda ötən il 
siyasi, sosial-iqtisadi sahələrdə 
əldə edilən göstəricilər, doğru-
dan da, Azərbaycan üçün böyük 
nailiyyətdir və Prezident İlham 
Əliyevin apardığı uzaqgörən 
siyasətin bariz ifadəsidir.

Vaqif BAYRAMOV, 
“Xalq qəzeti”

Bütövlükdə 2019-cu il ölkəmiz üçün uğurlu il 
 olmuşdur. İlin əvvəlində qarşımıza qoyduğumuz 
 bütün vəzifələr uğurla icra edildi, ölkəmizin 
 dayanıqlı inkişafı təmin olundu. Beləliklə, həm 
siyasi, həm iqtisadi, həm də sosial sahələrdə 
böyük uğurlar əldə edilmişdir. Azərbaycan 
sabitlik şəraitində yaşamışdır. Sabitlik hər bir 
ölkənin inkişafı üçün əsas şərtdir.

İlham ƏLİYEV 
Azərbaycan Respublikasının Prezidenti

Azərbaycan 
daha güclü 
dövlətə çevriləcək 

Azərbaycan sabitlik məkanı olaraq qalır
Bu fikirləri Prezident İlham Əliyevin 

yanında keçirilən 2019- cu ilin yekunlarına 
həsr olunmuş müşavirəyə münasibət bildirən 
beşinci çağırış Milli Məclisin deputatı, 
Yeni Azərbaycan Partiyası Nəsimi rayon 
təşkilatının sədri Məlahət İBRAHİMQIZI 
bildirdi.

İlk təşkilat sədri dedi ki, müşavirədə ötən 
ilin bütün sahələr üzrə yekunu ilə əlaqədar 
geniş təhlil aparıldı, qazanılan uğurlar 
barəsində məlumat verildi. Dövlətimizin 
başçısı ilin yekunlarının təhlil etdikdən 
sonra müşavirə iştirakçılarına öz tapşırıq 
və tövsiyələrini verdi. M. İbrahimqızı ötən il 
respublikamızın yenə də nüfuzlu beynəlxalq 
təşkilatların öz tədbirlərini keçirdikləri məkana 
çevrilməsindən söhbət açdı. Dedi ki, hər ölkə 
beynəlxalq təşkilatların tədbirlərinə, dünya 
miqyaslı idman yarışlarına, humanitar dialoq-
lara evsahibliyi edə bilməz: “Bundan ötrü, ilk 
növbədə, etibarlı sabitlik, iqtidar-xalq birliyi 
və iqtisadi güc olmalıdır. Ötən il Avropada, 
Asiyada, Latın Amerikasında, postsovet 
məkanında, Yaxın Şərqdə, o cümlədən bizim 
bölgəmizdə gərginlik artdığı bir zamanda 
Azərbaycan yenə də sabit ölkə adını qo-
ruyub saxladı. Məhz bu əmin-amanlığa 
görə ölkəmiz ötən il Tükdilli Dövlətlərin 

Əməkdaşlıq Şurasının və Qoşulmama 
Hərəkatının və Dünya Dini liderlərinin zirvə 
görüşlərinə evsahibliyi etdi. Bundan başqa, 
bir sıra nüfuzlu tədbirlərin keçirilməsi üçün 
də respublikamız seçildi. Daha bir qürurverici 
xəbər isə Dünya Astronavtika Konqresinin 
2022 –ci ildə Azərbaycanda keçirilməsi haq-
qında qərarın qəbul edilməsi oldu”. 

M.İbrahimqızı bütün bunların dünya 
birliyində ölkəmizə olan inam və etimadın 
göstəricisi olduğunu bildirdi: “ Prezident 
İlham Əliyevin müəyyən etdiyi müstəqil xarici 
siyasət kursu dünyada bir-birinə qarşı duran 
qütblər tərəfindən də müsbət qiymətləndirilir. 
Azərbaycanın müxtəlif güc mərkəzlərindən 
bərabər məsafədə mövqe seçməsi, ikitərəfli 
münasibətlərdə bərabər hüquq, qarşılıqlı 
hörmət, bir-birinin daxili işlərinə qarışmamaq 
prinsiplərinə sadiq qalması, eyni zamanda, 
ikitərəfli əməkdaşlığın heç bir halda üçüncü 
tərəfi hədəfə almaması reallığı beynəlxalq 
aləmdə dövlətimizə və onun rəhbərinə 
olan loyal münasibətin formalaşmasını 
şərtləndirən əsas amillərdir. Xalqımız ötən il 
də bu uğurların şahidi oldu”.

Söhbəti qələmə aldı: 
Əliqismət BƏDƏLOV, “Xalq qəzeti”

Ölkəmiz düzgün 
idarəçilik sayəsində 

durmadan inkişaf edir 
Yanvarın 13-də Azərbaycan 

Respublikasının Prezidenti İlham 
Əliyevin yanında 2019-cu ilin yekun-
larına həsr olunmuş müşavirə keçi-
rilib. Dövlətimizin başçısının giriş və 
yekun nitqlərində səslənən olduqca 
dəyərli fikir, tövsiyə və tapşırıqlar ölkə 
ictimaiyyətinin ən müxtəlif təbəqələrində 
dərin məmnunluq hissi doğurub. 
Azərbaycan Tibb Universitetinin profes-
soru, tibb elmləri doktoru Anar Ağayev 
bu barədə fikir və düşüncələrini bizimlə 
bölüşərkən dedi: 

– Müşavirənin materiallarını televiziyadan dərin maraqla 
izlədim. Tədbirdə aparılan geniş və işgüzar müzakirələr zama-
nı, həm keçən il ölkəmizdə görülmüş işlərə yekun vuruldu, həm 
də bu il görüləcək işlərlə bağlı işgüzar söhbət açıldı. 

Cənab Prezident dedi ki, dünyanın ən güclü orduları 
reytinqində Azərbaycan 52-ci, Ermənistan isə 96-cı yerdədir. 
O cümlədən hava gücü üzrə Azərbaycan 63-cü, Ermənistan 
86-cı yerdədir. Dəniz gücü üzrə Azərbaycan 67-ci yerdədir, 
Ermənistanda dəniz yoxdur. Tank gücü üzrə Azərbaycan 32-ci, 
Ermənistan 78-ci yerdədir”. Mən bu fakt və rəqəmləri eşidəndə, 
sonsuz dərəcədə qürur hissi keçirdim. 

Bəli, Azərbaycanın hərtərəfli uğurları göz qabağındadır. 
Xalqımızın hər bir ziyalısı kimi, mən də buna görə çox sevinirəm. 
Hesab edirəm ki, ölkəmizdə bütün sahələrdə qazanılan parlaq 
uğurlar Azərbaycan Prezidenti İlham Əliyevin müdrik rəhbərliyi 
sayəsində mümkün olub. Fikrimcə, ölkəmizdə uğurlu, düzgün 
idarəçilik sistemi yaradılıb. Reallıq budur ki, Azərbaycan düzgün 
idarəçilik sayəsində durmadan inkişaf edir. 

Möhtərəm Prezidentin işğalçı Ermənistanın məkrli, ədalətsiz 
daxili və xarici siyasəti ilə bağlı fikirləri də çox maraqlı idi. Siz 
təzada fikir verin: Azərbaycan faşizmin qəhrəmanlaşdırılmasına 
qarşı ardıcıl mübarizə aparır, Ermənistan isə faşistləri 
qəhrəmanlaşdırır. Faşist cəlladı olan Njdeyə İrəvanın 
mərkəzində 6 metrlik abidə ucaldılıb. Ermənistan dövlətinin 
xisləti məhz budur. 

Söhbəti qələmə aldı: 
M.HACIXANLI, “Xalq qəzeti”

Mülkiyyətin sığortalanması ilə bağlı 
maarifləndirmə işləri aparılmalıdır

Artıq 2020-ci il yanva-
rın 1-dən ölkədə daşınmaz 
əmlakın icbari sığortalanması-
na başlanılıb. Eyni zamanda, 
sığorta müqaviləsinin bağlan-
madığı təqdirdə vətəndaşlara 
cərimələrin tətbiq ediləcəyi 
barədə də məlumatlar alırıq. 

Bu barədə Prezident İlham 
Əliyevin yanında keçirilmiş 
2019-cu ilin yekunları ilə 
bağlı müşavirədə də söhbət 
açılıb. Dövlət başçısı bildirib 
ki, evlər, əmlak sığortalan-
malıdır. Prezident keçən ilin 
əvvəllərində Şamaxı, Ağsu və 
İsmayıllı rayonlarında güc-
lü zəlzələnin baş verməsini 
misal çəkib. Məlum olduğu 
kimi, fəlakət nəticəsində çox 
sayda ev dağılıb: “Zəlzələdən 
dərhal sonra bölgədə olarkən 
vətəndaşlara söz verdim ki, 
qış gələnə qədər bütün evlər 
yenidən tikiləcək, təmir olu-
nacaq, bərpa ediləcək. Həmişə 
olduğu kimi, yenə də sözümü-
zün üstündə durduq və artıq 
zəlzələnin bütün əsas fəsadları 

aradan qaldırıldı, minlərlə yeni 
ev tikildi, təmir olundu, bərpa 
edildi. Bu, bir daha onu göstərir 
ki, vətəndaşların problemlərinin 
həlli diqqət mərkəzindədir”.

Prezident İlham Əliyev 
bildirib ki, Azərbaycanda 
mülkiyyətin sığortalanması 
prosesi ilə bağlı çox böyük 
maarifləndirmə işləri aparılmalı-
dır. Vətəndaşlar da bilməlidirlər 
ki, əmlak sığortalanmalıdır. 
Eyni zamanda, indiyədək hər 
hansı təbii fəlakətdən sonra 
dövlət bütün maliyyə yükünü öz 
üzərinə götürüb. Bu isə böyük 
maliyyə vəsaiti deməkdir. An-
caq dövlət vətəndaşların rahatlı-
ğı, rifahı, normal yaşayışı üçün 
bu ağırlığı öz üzərinə götürüb. 
Bu, Azərbaycan dövləti və 
Prezidenti üçün əsas məsələdir. 
Dövlət başçısı əlavə edib: “An-
caq hesab edirəm ki, bu il və 
bundan sonrakı illərdə əmlakın 
sığortalanması, o cümlədən 
maarifləndirmə ilə bağlı çox 
ciddi addımlar atılmalıdır. 
Bu məsələ ilə bağlı müxtəlif 

tədbirlər keçirilməlidir, atılacaq 
addımlar haqqında vətəndaşlara 
ətraflı məlumat verilməlidir. 
Hökumətə tapşırıram ki, bu 
məsələyə diqqət yetirsin. Eyni 
zamanda, bu, ölkəmizin sığorta 
sektorunun inkişafına müsbət 
təsir göstərəcəkdir”.

Biz də hesab edirik ki, 
Prezidentin məsələyə yanaşması 
çox düzgündür. Əvvəlcə əhali 
ilə geniş maarifləndirmə işləri 
aparılmalı, əmlak sığortasının 
mahiyyəti izah edilməlidir. 
Bundan sonra insanların 
prosesə cəlb olunmasında 
da tələskənliyə yol vermək 
olmaz. Ona görə də Prezident 
İlham Əliyev cərimə haqqında 
deyil, maarifləndirmə haqqında 
danışdı. Tələsik cərimə tətbiqi 
son nəticədə işin xeyrinə yox, 
ziyanına işləyə bilər. Bu məsələ 
də ciddi nəzərə alınmalıdır. 

Teymur ZEYNALOV,  
iqtisad elmləri üzrə fəlsəfə 

doktoru, dosent

“Son illər dünyanın müxtəlif yerlərində gərginlik, 
toqquşmalar, miqrant axını, qarşıdurmalar, polis zara-
kılığı artsa da, ölkəmiz sabitlik məkanı olaraq qalır. Baş 
verən xoşagəlməz hadisələr, insan haqlarının kobudca-
sına pozulması, maliyyə və iqtisadi böhran iri şirkətlərə 
ağır zərblərə vurur, iş yerləri ixtisara düşür, bəzi 
şirkətlər müflis olurlar. Bunun da nəticəsində əksər 
ölkələrdə yoxsulluğun səviyyəsi getdikcə yüksəlir. 
Azərbaycanda isə hər şey, demək olar ki, əksinədir. 
Yəni əhalinin həyat səviyyəsi ildən-ilə yüksəlir, 
yoxsulluğun səviyyəsi 5 faizə enib, yeni iş yerləri 

açılıb, qarşıya qoyulan layihələr uğurla icra olunub. Bütün bunlar düzgün 
müəyyənləşdirilmiş siyasi kursun məntiqi nəticəsidir”.

Son vaxtlar Azərbaycanda ən çox müzakirə olunan mövzulardan 
biri daşınmaz əmlakın sığortalanmasıdır. Məlum olduğu kimi, 
bununla bağlı qanun (“İcbari sığortalar haqqında” Qanun) 

2011-ci il iyunun 24-də qəbul edilib. Qanunun 2012-ci il yanva-
rın 1-dən qüvvəyə minməsinə baxmayaraq, onun tətbiqi ilə bağlı 
məsələlər bu ilin əvvəllərindən aktuallaşmaqdadır. Qanun hüquqi və 
fiziki şəxslərə məxsus tikililərin, yaşayış və qeyri-yaşayış sahələrinin, 
yaşayış evləri və binaların, mənzillərin, eləcə də avtomobillərin icbari 
qaydada sığortalanmasını nəzərdə tutur. Daşınmaz əmlakın icbari 
sığortası daşınmaz əmlakın yanğın və ya digər hadisələr nəticəsində 
zədələnməsi, məhv olması, yaxud hər hansı formada itkisi ilə bağlı 
dəyən zərərin əvəzinin ödənilməsi məqsədi ilə tətbiq edilir. 

15 yanvar 2020-ci il, çərşənbə4

